MINORANGIS
EURGPEANIS™-
ARSBREGHEBAL'ON!

Che minorancis linguistichis e sport a
ledin dacuardi benon, lu dimostre ad in
plen la manifestazion Europeada, val a
di il Campionat European di balon des
minorancis nazionals autoctonis. Le-
vent al é realizat de FUEN - Union Fe-
deral des nazionalitats europeanis -,
fondade a Parfs tal 1949 cu la volontat
di preserva e di promovi la identitat,
la culture, i dirits e lis carateristichis
unichis des minorancis europeanis. Di
fat, des passe cuatricent minorancis in
Europe, cuasi cent di chés a son dentri
te FUEN, a rimarca la impuartance di
uni lis fuarcis par moltiplica il propri
pés e par fa in mat di deventa (e se
pussibil resta) visibilis te maniere plui
largje e produtive pussibile, massime
ai voi des nazions e dai stats teritoriai
plui grancj e ricognossats.

La FUEN, che e lavore a pro de con-
servazion e de promozion des identi-
tats, de lenghe, de culture, dai dirits e
des tradizions des minorancis europe-
anis, e je duncje la vos des organiza-
zions internazionals des minorancis,
massime dentri de Union Europeane
e dal Consei di Europe, ma ancje tes
Nazions Unidis e te OSCE (Organiza-
zion pe Sigurece e pe Cooperazion in
Europe).

La idee dal Campionat e poie su la
constatazion che il sport al cree sedi
spazis di confront che di union e con-
division, spirt di competizion ma ancje
sintiments di solidarietat e di amicizie.
I balon, in particolar, al & un sport pri-
vilegjat no dome par vie de s6 presin-
ce a nivel mondial, ma ancje parcé che
—si ben che a nivei alts al cjapi dentri

un mont dorat e
cuasi artificial -
tal stes timp nol
domande sfuargs
par jessi praticat
di cualsisedi frut o
persone, in cualsi-
sedi pais o strade
dal mont, ancje
ché plui puare o
isolade. In sumis, cuasi un parados
par un lengag universal che po al sa
veicola e compagna lis diferencis lin-
guistichis e culturals dai partecipants
ae competizion de Europeada.

E duncje, si diseve, cheste idee di un
campionat des minorancis e je some-
ade dal moment une buine modalitat
par tira la atenzion su la ricjece lingui-
stiche e cultural de Europe. Par chest,
tal 2008 al & stat organizat pe prime
volte I'event de Europeada, li che a an
partecipat vincj scuadris in rapresen-
tance di tredis stats europeans.

Il campionat - che si davuelg ogni cua-
tri agns in maniere paralele al Cam-
pionat european di balon de UEFA - tal
2016 al e stat assegnat al Sud Tirdl,
e dai 18 ai 26 di Jugn si & davuelz(t
in Val Badia (toponim par ladin e par
talian, mentri che e je cognossude tant
che “Gadertal” par todesc) e in Val Pu-
steria (“Pustertal” par todesc, e “Val
de Puster” par ladin), cussi che a an
poddt jessi coinvolzats te organizazion
sedi i sudtirolés di lenghe todescje
che i ladins. Al campionat chest an a
an partecipat 24 scuadris masculinis,
plui 6 femininis che, pe prime volte te
storie de Europeada, a an zuiat un lér
torneu.

L'aur tra i oms al e lat al Sud Tirdl, I'a-
rint ae Ocitanie e il brong ae scuadre
de Koroska/Carinzie. Ancje pes femi-
nis, i prins doi puescj dal podi sai son
concuistats propit il Sud Tirél e la Oci-

tanie, mentri che
la medaie pal tierg
puest e je lade ae
scuadre dal Rush-
deutch (minorance
che e fevele il to-
desc in Russie).
Dilunc de setema-
ne de Europeada,
dongje des com-
petizions sportivis si organizin ancje
tantis manifestazions e events culturai
paraléi che a presentin lis particolari-
tats dai llcs che a dan acet ae com-
petizion, ma soredut che a promovin
lis singulis minorancis: in chest mt,
chestis a vuadagnin un 16r spazi im-
puartant che ur permet di vé massime
visibilitdt ancje midiant dai media e dai
struments tecnologjics plui modernis
che vué ur stan dadr aes competizions
sportivis.

La Europeada e je duncje la manife-
stazion sportive plui impuartante par
meti in mostre e da lustri aes parti-
colaritats culturals e linguistichis des
minorancis tant che chés che o vin
par esempli in Fridl: ché furlane, ché
slovene e ché gjermanofone. Al sares
une vore biel se si rivas a meti adun
une o plui scuadris di balon ancje in
rapresentance dal nestri teritori cus-
si di jessi pronts pe edizion 2020 de
Europeada e magari, ca di cualchi an,
ospita propit in Fridl chest impuartant
incuintri sportif. Par informazions su
la manifestazion: FUEN https://www.
fuen.org/, http://www.europeada.eu/.

